
EKONOMIAREN GARAPEN, JASANGARRITASUN ETA INGURUMEN SAILAREN ETA ARABAKO FORU ALDUNDIAREN ARTEKO LANKIDETZA HITZARMENA BERRESTEKO FORU ARAUAREN PROIEKTUA, FEAGA ETA LGENF FUNTSEN KONTURA FINANTZATUTAKO ZUZENEKO LAGUNTZEN ETA LANDA GARAPENERAKO NEURRIEN KUDEAKETARI ETA ORDAINKETARI BURUZKOA
Nekazaritza Politika Bateratuaren Finantzaketari, Kudeaketari eta Jarraipenari buruzko Europako Parlamentuaren eta Kontseiluaren 2021eko abenduaren 2ko (EB) 2021/2116 Erregelamenduak, zeinaren bidez indargabetu baitzen (EB) 1306/2013 Erregelamendua, nekazaritza politika bateratua FEAGA eta LGENF funts europarren kontura finantzatzeko oinarriak ezartzen ditu.
Europako Parlamentuaren eta Kontseiluaren 2021/2116 (EB) Erregelamenduak aukera ematen du estatu kide berean erakunde ordaintzaile bat baino gehiago egoteko, eta, aldi berean, erakunde ordaintzaile horien egitura eta funtzionamendua garatzeko oinarriak ezartzen ditu.
Batzordearen abenduaren 7ko 2022/127 (EB) Erregelamendu Eskuordetuak, zeinak Europako Parlamentuaren eta Kontseiluaren (EB) 2021/2116 Erregelamendua osatzen baitu, erakunde ordaintzaileek dagozkien eginkizunak egin ahal izateko bete behar dituzten egitura, funtzionamendua eta baldintzak ezartzen ditu.
Eusko Jaurlaritzaren urriaren 3ko 194/2006 Dekretuaren bidez, "Euskal Autonomia Erkidegoko Erakunde Ordaintzailea" eratu zen, eta haren antolaketa eta funtzionamendua ezarri zen. Eusko Jaurlaritzako Nekazaritza, Arrantza eta Elikadura Saila da Euskal Autonomia Erkidegoko Erakunde Ordaintzailea.  Ondoren, abenduaren 9ko 275/2020 Dekretuak ezarri zituen Nekazaritza Bermatzeko Europako Funtsak (FEAGA) eta Landa Garapenerako Europako Nekazaritza Funtsak (LGENF) Euskal Autonomia Erkidegoan finantzatu dituzten gastuen Erakunde Ordaintzailearen antolamendua eta funtzionamendu araubidea.
Abenduaren 9ko 275/2020 Dekretuan jasotzen denez, Arabako, Bizkaiko eta Gipuzkoako lurralde historikoetako foru organoek, eurek kudeatzen dituzten landa garapenerako laguntzei dagokienez, nekazariei eta abeltzainei informazioa eta aholkularitza emateko jarduerak egingo dituzte, eskaerak jaso eta administrazio eta landa kontrolak egingo dituzte, eta jarduera horiek dagokion lankidetza hitzarmenaren bidez artikulatuko dira, bat etorriz erakunde ordaintzaileei eta beste erakunde batzuei, finantza kudeaketari, kontuen likidazioari, bermeei eta euroaren erabilerari buruz Europako Parlamentuaren eta Kontseiluaren abenduaren 2ko (EB) 2021/2116  Erregelamendua osatzen duen Batzordearen abenduaren 7ko (EB) 2022/127 Erregelamendu Eskuordetuak ezarritakoarekin.
Arabako Foru Aldundiak likidazio bulego ofizial gisa jardungo du, (EB) 2022/127 Erregelamendu Eskuordetuaren arabera, eta onuradunei emandako laguntzen zenbatekoen diru sarrerak egingo ditu, 275/2020 Dekretuaren 13.2 artikuluaren arabera.
Konutuan hartuta zer xedatzen duen Arabako Foru Aldundiaren gobernuari, antolaketari eta araubide juridikoari buruzko martxoaren 15eko 10/2023 Foru Arauak.


ARTIKULU BAKARRA
Berrestea lankidetza hitzarmena, honekin batera dauden klausulen arabera, Eusko Jaurlaritzako Elikadura, Landa Garapen, Nekazaritza eta Arrantza Sailaren, hura baita Euskal Autonomia Erkidegoko Erakunde Ordaintzailea, eta Arabako Foru Aldundiaren artean, FEAGA eta LGENF funtsen kontura finantzatutako zuzeneko laguntzen eta landa garapenerako neurrien kudeaketari eta ordainketari loturiko jardueren eskuordetzeari buruz.

